Улсын Их Хурлын 2017 оны намрын ээлжит чуулганы 
Өргөдлийн байнгын хорооны 10 дугаар сарын 25-ны 
өдөр /Лхагва гараг/-ийн хуралдааны гар тэмдэглэл
Улсын Их Хурлын гишүүн М.Билэгт ирц, хэлэлцэх асуудлыг танилцуулж хуралдааныг даргалав.

Хуралдаанд ирвэл зохих 19 гишүүнээс  12 гишүүнээ ирж, 63,2 хувийн ирцтэйгээр Төрийн ордны “Жанжин Д.Сүхбаатар” танхимд 14 цаг 23 минутад эхлэв.

Чөлөөтэй: Г.Занданшатар, Б.Пүрэвдорж, Д.Сарангэрэл, Н.Цэрэнбат;

Тасалсан: Ц.Гарамжав, Д.Дамба-Очир, Г.Солтан.

Нэг. “Малчид, үндэсний үйлдвэрлэгчдийг дэмжих зарим арга хэмжээний тухай” 74 дүгээр тогтоолын хэрэгжилтэд хяналт тавих Өргөдлийн байнгын хорооны ажлын хэсгийн тайланг хэлэлцэх

Хуралдаанд Өргөдлийн байнгын хорооны ажлын албаны ахлах зөвлөх Х.Энэбиш байлцав.

Улсын Их Хурлын гишүүн М.Билэгт уг асуудлыг хойшлуулах санал хэлэв.

М.Билэгт: -“Малчид, үндэсний үйлдвэрлэгчдийг дэмжих зарим арга хэмжээний тухай” 74 дүгээр тогтоолын хэрэгжилтэд хяналт тавих Өргөдлийн байнгын хорооны ажлын хэсгийн тайланг хэлэлцэх асуудлыг 7 хоногоор хойшлуулах гэсэн саналыг дэмжье гэсэн санал хураалт явуулъя.


Зөвшөөрсөн

11


Татгалзсан

1


Бүгд


12


91,7 хувийн саналаар санал дэмжигдлээ.


Уг асуудлыг 14 цаг 26 минутад хэлэлцэж дуусав.
Хоёр. Өргөдлийн байнгын хорооны 2017 оны намрын ээлжит чуулганы хугацаанд хийх ажлын төлөвлөгөөг батлах тухай

Хуралдаанд Өргөдлийн байнгын хорооны ажлын албаны ахлах зөвлөх Х.Энэбиш байлцав.

Хэлэлцэж буй асуудалтай холбогдуулан Улсын Их Хурлын гишүүн Ё.Баатарбилэг санал хэлэв.

М.Билэгт: -Улсын Их Хурлын гишүүн Ё.Баатарбилэгийн гаргасан 2017 онд хийх ажлын төлөвлөгөөний 2 дахь ажлын хугацааг 11 сар болгон өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

12

Татгалзсан

0


Бүгд


12


100 хувийн саналаар санал дэмжигдлээ.


Хуралдаан 08 минут үргэлжилж, ирвэл зохих 19 гишүүнээс 12 гишүүн ирж, 63,2 хувийн ирцтэйгээр 14 цаг 31 минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ,


УЛСЫН ИХ ХУРЛЫН ГИШҮҮН  М.БИЛЭГТ


Тэмдэглэл хөтөлсөн:


ПРОТОКОЛЫН АЛБАНЫ


ШИНЖЭЭЧ Б.БАТГЭРЭЛ
УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
ӨРГӨДЛИЙН БАЙНГЫН ХОРООНЫ 10 ДУГААР САРЫН 25-НЫ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Билэгт: -Эрхэм гишүүдийнхээ энэ өдрийн амгаланг айлтгая. Байнгын хорооны гишүүдийн ирц 52,6 хувьтай байна. Ирц бүрдсэн тул Байнгын хорооны хуралдаан нээснийг мэдэгдье.


Байнгын хорооны хуралдаанаар хэлэлцэх асуудлыг танилцуулъя.


Монгол Улсын 2012 оны “Малчид, үндэсний үйлдвэрлэгчдийг дэмжих зарим арга хэмжээний тухай” 74 дүгээр тогтоолын хэрэгжилтэд хяналт тавих Өргөдлийн байнгын хорооны ажлын хэсгийн тайланг хэлэлцэх тухай.


2.Өргөдлийн байнгын хорооны 2017 оны намрын ээлжит чуулганы хугацаанд хийх ажлын төлөвлөгөөг батлах тухай.


Хэлэлцэх асуудалтай холбогдуулаад санал хэлэх гишүүн байна уу? Саналтай гишүүн байвал хэлэлцэх асуудалдаа орно уу.


Тэгвэл, би нэгдүгээр хэлэлцэх асуудал дээр саналаа хэлье. Энэ нэгдүгээр хэлэлцэх асуудал дээр Монгол Улсын Их Хурлын 2012 оны “Малчид, үндэсний үйлдвэрлэгчдийг дэмжих зарим арга хэмжээний тухай” 74 дүгээр тогтоолын хэрэгжилтэд хяналт тавих Өргөдлийн байнгын хорооны ажлын хэсгийг би ахалж байгаа юм. Тэгэхээр ажлын хэсэг хуралдаад юу гэсэн бэ гэхээр Арьс ширний үйлдвэрлэгчдийн холбооныхонтой бас дахин уулзалт хийхээр товлосон байгаа. Тэгээд энэ холбооны хүмүүсийг ерөнхийдөө арьс ширний үйлдвэрийн орчинтой холбоотой холбогдох бичиг баримт, мөн энэ арьс ширний үйлдвэрийг анх хувьчилж авч байсан, эд нар ямар хэмжээний газар эзэмшдэг юм бэ, энэнтэй нь холбоотой бичиг баримтуудыг гаргаж ирээч ээ гэсэн саналыг тэд нарт хэлчихсэн байгаа юм. Тэгэхээр энэ нэгдүгээр асуудлыг хойшлуулах саналтай байна.


Дэмжиж байвал. Хоёр 7 хоногоор хойшлуулъя.


Санал хураах уу. 

Нэгдүгээр хэлэлцэх асуудлыг хойшлуулахаар санал хураая.


Ингээд хоёрдугаар асуудалдаа  оръё.

Хоёр. Өргөдлийн байнгын хорооны 2017 оны намрын ээлжит чуулганы хугацаанд хийх ажлын төлөвлөгөөг батлах тухай

Төлөвлөгөөтэй холбогдуулан асуулт асуух гишүүн байвал саналаа өгье. Кнопоо дараарай.

Асуулт алга байна уу?

Тэгвэл саналдаа оръё. Саналтай гишүүд кнопоо өгөөрэй.

Баатарбилэг гишүүн.
Ё.Баатарбилэг: -Намрын ээлжит чуулганы хугацаан дахь хийх ажлын төлөвлөгөө батлах гэж байна л даа. Тэгэхээр энэ 2 дээр байгаа Байгаль орчинд учруулсан хохирлыг нөхөн төлүүлэхтэй холбогдсон хууль тогтоомжийн хэрэгжилтэд хяналт тавьж Байнгын хорооны 2016 оны 5 дугаар тогтоолын хэрэгжилтийг сонсох гээд 10 дугаар сард гэчихсэн байж байгаа юм. Тэгэхээр 10 дугаар сар маань одоо дуусах гэж байна. Ахиад ирэх 7 хоногт гэхээр бид нар энэ хэрэгжилтийг сонсох, энэ бэлтгэл ажилтай жаахан хугацаа орж таарах байх. Энэ цаг хугацааны хувьд энийг 11 дүгээр сард гэж оруулсан нь зөв байх гэж бодож байна.
Бусад нь ажлын хэсэг ахалсан манай гишүүд өөрсдөө байж байгаа учраас цаг хугацааных нь юмнуудыг бас хараарай. Энд Туул голын бохирдол гээд 10, 11 дүгээр сард байж байгаа. Манай Сүхбат гишүүн байл уу? Энэ дээрээ та бүхэн маань саналаа хэлнэ биз. Миний хувьд бол хоёр дахьд 11 сард гэж оруулах нь зөв байх аа. Одоо 10 сар дуусаж байгаа учраас гэсэн ийм л санал байна даа. Баярлалаа.
М.Билэгт: -Өөр саналтай гишүүд байхгүй бол төлөвлөгөөг батлах саналаа хураая.
Баатарбилэг гишүүний гаргасан 2 дугаар санал дээр байгаа 10 дугаар сард гэснийг хугацааг хойшлуулъя гэж байгаа. Энийг 11 дүгээр сарын хоёрдугаар хагаст гэх үү?

Баатарбилэг гишүүний хэлсэн саналын дагуу 2 дугаар ажил 10 дугаар сард байсныг 11 дүгээр сард болгоод ингээд бусдыг нь үлдсэнээр нь батлах саналтай гишүүд саналаа хураая.
Санал хураалт 100 хувийн саналаар төлөвлөгөөгөө баталлаа.

Өнөөдрийн Өргөдлийн байнгын хороогоор хэлэлцэх асуудал дууслаа. Хуралдаан хаасныг мэдэгдье.

Байнгын хорооны гишүүдэд баярлалаа.

Бичлэг буулгасан:

ПРОТОКОЛЫН АЛБАНЫ
ШИНЖЭЭЧ
Б.БАТГЭРЭЛ
